
Kirish. Taqsimlovchi tarmoq va korxonalar elektr ta’minlash tizimining 

asosiy tuzilmalaridan biri, bu havo yoki kabel elektr uzatish yo‘llari (EUY-LEP).  

Uch fazali elektr tarmog‘ining EUY-dagi elektr energiya isrofi quyidagi 

formula asosida hisoblanadi: 

∆𝐸 = ∆𝑃𝑚𝑎𝑥 ∙ 𝑇𝑛𝑏 = (
𝐸

𝑈 ∙ cos 𝜑
)2 ∙ 𝑅 ∙ 𝑇𝑛𝑏 

yohud bir sutkali isrof 

∆𝐸𝑠𝑢𝑡 = 3 ∙ 𝐼𝑠𝑘.𝑘𝑣
2 ∙ 𝑅 ∙ 24 

Bu formulaga kirgan kattaliklarni batafsil sharhlaymiz: 

E – shu EUYga ulangan, barcha iste’mol qilingan va qaydlangan elektr 

energiya. Hisoblagichdan (hisoblagichlari) olinadi. 

U – kuchlanish. Kuchlanish elektr energiyasining asosiy parametrlaridan 

biri bo‘lib, uning me’yor (nominal) qiymatidan og‘ishi, O‘zbekiston 

Respublikasida qabul qilingan davlat andozalari asosida aniqlanadi va 

“O‘zstandart” agentligi tomonidan nazorat qilinadi. Kuchlanishning me’yorini 

elektr ta’minlovchi korxona, ya’ni “Elektr tarmoqlari” AJ ta’minlashi kerak. 

Hamdo‘stlik mamlakatlari qabul qilgan davlatlararo standartga asosan 

kuchlanishning og‘ishida shikastlanishdan keyingi rejimlar (vaqt) istisno, ±5% 

umumsanoat iste’molchilar, ±2,5% yoritish iste’molchilar uchun aniqlangan. 

cosφ – quvvat koeffisienti. Umumiy to‘liq quvvati 750 kVA oshiq 

iste’molchilar uchun, “Elektr tarmoqlari” AJ tomonidan cosφ=0,96÷0,97 ga 

baravar me’yorlanadi. Quvvat koeffisienti kattaligini iste’molchi, ya’ni, korxona 

ta’minlashi kerak. Quvvat koeffisienti me’yordan past bo‘lgan taqdirda 

korxonadan qo‘shimcha to‘lov olinadi. 

T – elektr energiyasining isrofi hisoblanadigan vaqt, bir oy, bir yil bo‘lishi 

mumkin. 

Ro – EUY bir kilometr solishtirma aktiv qarshiligi. Bu kattalik EUY 

simlarining kesim yuzasiga teskari proporsional. 

ℓ - EUY masofasi. 

Elektr energiya isrofini kamaytirish uchun iste’mol qilingan elektr 

energiya – E, EUY masofasi - ℓ, T – vaqtga ta’sir ko‘rsata olmaymiz, chunki bu 

kattaliklar bizlarning ixtiyorimizda emas. 

EUY kesim yuzasi qancha katta bo‘lsa, solishtirma qarshilik Ro shuncha 

kamayadi, demak isrof ham kamayadi. Lekin, kesim yuzasi oshsa, EUY 

simlarining qiymati oshadi. Demak, EUY elektr energiya isrofini kamaytirish 

faqat kuchlanish – U va quvvat koeffisienti, cosφ – orqali amalga oshirilishi 

mumkin. 

Bu kattaliklarni yuqorida sharhlagan edik, bu yerda faqat shuni eslatish 

joizki, kuchlanishning qiymati kecha – kunduz davomida elektr energiyaning 

iste’moliga bog‘liq o‘zgaradi. 

Kuchlanishni me’yor kattalikkacha rostlashning asosiy vositasi – bu 

transformatorlarning qo‘shimcha chulg‘amlaridan foydalanish.  

Transformatorlarning quvvatidan qat’iy nazar, har bir transformatorda, eng 

kamida ikkita, har biri kuchlanishning ±2,5%, demak jami ±5% o‘zgartiruvchi 

qo‘shimcha chulg‘am mavjud. 

Quvvat koeffisientini «Elektr tarmoq» AJ ko‘rsatgan kattalikkacha 

oshirmoq, iste’molchining reaktiv quvvat iste’molini elektr tarmoqdan tashqari 

reaktiv quvvat manbalari hisobidan kamaytirishdir. Bu ko‘rinishli manbalardan 

asosiysi – kondensatorli qoplash uskunalari (kondensatornoe kompensiruyuщee 

ustroystvo – KKU). Bu holda elektr tarmoqning EUY orqali uzatadigan reaktiv 

quvvat, demak quvvat isrofi kamayadi. Lekin, elektr energiyani tejashning bu 

usuli qo‘shimcha mablag‘ sarflashni talab qiladi. Demak, iste’molchi o‘zining 

reaktiv quvvat iste’molini kamaytirishi lozim. Buning ikki chorasi mavjud. 

Birinchisi. Taqsimlovchi elektr tarmoq va sex podstansiyalaridagi 

transformatorlarning salt yurish rejimini kamaytirish va yuklantirish 

koffisiyentini iloji boricha β=0,8÷0,9 gacha ko‘tarish. 

Ikkinchisi. Sanoat korxonalarning (80-90)% elektr iste’molchilarini 

asinxron motorlar tashkil etadi. Salt yurish rejimi qancha katta va yuklantirish 

koffisiyenti qancha past bo‘lsa, shuncha reaktiv quvvatni ko‘p talab qiladi, demak 

asinxron motorlarni salt yurish rejimi va yuklantirish koffisiyentini ko‘tarish 

kerak. 

EUY simlarning iqtisodiy kesim yuzasini tanlash. Elektr tarmoqlarning 

umumiy ishlatish xarajatlari quyidagicha yoziladi: 

Ium= IJT+ IA.T+ ∆I 

Bu uchta tashkil qiluvchidan eng katta isrof qimmati, ya’ni ΔI dir. Bu 

kattalikning formulasini EUY uchun yozamiz. 

∆𝐼𝐸𝑈𝑌 =
𝑆2

𝑈2 𝜌
ℓ

𝐹
𝛽0𝑇𝑦 [amper] 

Bu formulada: 

ρ =l/F simning solishtirma qarshiligi[om/m] 

ℓ -EUY uzunligi [km] 

β-elektr energiyaning narxi [so’m/kV soat] 

F-simning kesim yuzasi [mm2] 

Ty-bir yillik vaqt [soat] 

Xulosa. Formuladan ko‘rinib turibdiki, isrof qiymati simning kesim 

yuzasiga teskari proporsional, lekin yuza oshgan sari simning yuzasiga to‘g‘ri 

proporsional. Demak, EUY ning xarajati K oshadi. Demak, isrofning kesim 

yuzasi hisobidan kamaytirmoqchi bo‘lsak, axarajat kamayadi va teskarisi. 

